
BOSNA I HERCEGOVINA
                                                                                                         IZVJEŠTAJ 
O STANJU U OBLASTI TRGOVINE LJUDIMA 
U BOSNI I HERCEGOVINI ZA 2016. GODINU
Državni koordinator za borbu protiv trgovine ljudima
Sarajevo, Mart/Ožujak 2017. godine
Sadržaj:
1) Sažetak 
2) Korištene skraćenice

3) Pokazatelji o trgovini ljudima u Bosni i Hercegovini
4) Aktivnosti nadležnih organa, organizacija civilnog društva i međunarodnih partnera

5) Zakonokodavni okvir

6) Međunarodna saradnja 
7) Projektne aktivnosti u saradnji sa organizacijama civilnog društva i drugim partnerima
8) Dnevni centri za djecu koja rade na ulici
9) Prilozi
1.  Sažetak
Izvještaj je tematski podjeljen na dvije tematske oblasti i to na: 
(1) oblast koja govori o pokazateljima o trgovini ljudima u Bosni i Hercegovini kroz statističke podatke o broju identifikovanih žrtava trgovine ljudima i podatke o krivičnom gonjenju počinilaca krivičnih djela trgovine ljudima i srodnih krivičnih djela, 
(2) oblast koja govori o aktivnostima nadležnih organa, organizacija civilnog društva i međunarodnih partnera.
2. Korištene skraćenice
OSCE -       Organizacija za sigunost i saradnju u Evropi

IOM –         Međunarodna organizacija za migracije

TAIEX -      Instrument Europske komisije za tehničku pomoć i razmjenu informacija

ICMPD –    Međunarodni centar za razvoj migracionih politika
3. Pokazatelji o trgovini ljudima u Bosni i Hercegovini
3.1 Opšti pregled situacije i statistički pokazatelji o stanju trgovine ljudima 
Prema prikupljenim podacima od strane tužilaštava, službi za sprovođenje zakona, centara za socijalni rad  te nevladinih organizacija, a koji su potrebni za sačinjavanje godišnjeg izvještaja o stanju trgovine ljudima u Bosni i Hercegovini, utvrđeno je da je u periodu januar - decembar 2016. godine identificirano/asistirano ukupno 48 potencijalnih žrtava trgovine ljudima/radne ekspolatacije/navođenja na prostituciju i/ili seksualno iskorištavanje/trgovine ljudima u svrhu prosjačenja/’’prodaja tj u svrhu skpanja braka’’/ proizvodnja.

Od 48 potencijalnih  žrtava trgovine ljudima u 2016. godini: 
· 38 je punoljetnih, a 10  je maloljetnih . 
· 30 su ženske osobe, a 18 su muške osobe.
· 7 je seksulano iskorištavanih, 12 radno iskorištavanih, 22 su iskorištavana radi prosjačenja, 1 prodaja radi prisilnog sklapanja braka, 1 radno iskorištavanje u kombinaciji sa seksualnim iskorištavanjem, 5 iskorištavanje u prosjačenju u kombinaciji sa seksualnim iskorištavanjem.
· 5 su strani državljani  i to Srbije, Gambije, Ukrajine i Kube  (3 ženske osobe – 2 muške osobe), preostalih 43 žrtve trgovine ljudima su državljani Bosne i Hercegovine. 
Tokom navedenog perioda u sigurnim kućama/skloništima je asistirano 15 potencijalnih žrtava trgovine ljudima, dok 33 potencijalne žrtve nisu asistrane u skloništima. 

U aktivnostima koje se realiziraju od strane organizacija i udruženja koje administriraju tj. obezbjeđuju usluge dnevnih centara  evidentirano je  28 (MLD) potencijalnih žrtava trgovine ljudima.
Kao primjer proaktivnog djelovanja u prevenciji i suzbijanju trgovidne ljudima izdvaja se Mobilni tim u Sarajevu. U redovnim aktivnostima Mobilnog  tima za prevenciju prosjačenja koji djeluju u Kantonalnom centru za socijalni rad Sarajevo realizirane su aktivnosti smještaja i asistencije djeci koja su zatečena na ulici. Razlozi izlaska na teren bili su različitete naravi, najčešće inicirani od strane terenskih radnika. Obilasci terena vršeni su u cilju praćenja cjelokupne socijalne slike unutar porodice evidentiranja stanja na terenu / pružanje psiho-socijalne podrške porodici i djeci i na taj način ponuđen  dolazak djeci u Službu za prihvat djece u stanju potrebe, promocija Mobilnog tima , evidentiranje nove djece, utvrđivanje razloga njihovog boravka na ulici.

a) Evidentirano  je  ukupno 216 djece (od toga 140 dječaka i 77 djevojčica) djece na različitim lokacijama u lokalnoj zajednici, raskrsnicama i uličnim žarištima. 
b) Na uličnim žarištima, raskrsnicama i centru grada od 216 djece evidentirano je 133 djece,  koja obavljaju bilo kakvu vrstu rada na ulici od sakupljanja sekundarnih sirovina, pranja vjetrobranskih stakala na automobilima, do prosjačenja na ulici (od 133 djece evidentirano je 88 dječaka i 46 djevojčice, od navedenog broja evidentirano je 35 roditelja koji su bili zatečeni u prosjačenju sa mldb.djecom od navedenog broja zatekli smo više majki 24 koje su zajedno sa svojom djecom obavljali rad na ulici dok je manji broj bilo očeva i to 11 koji su bili prisutni sa svojom djecom dok su djeca obavljala rad na ulici). Od ukupnog broja evidentirane djece na uličnim žarištima , raskrsnicama i centru grada i to 133.

c) U prostorije Službe za zbrinjavanje djece u stanju potrebe  putem terena upućeno je svako dijete koje je evidentirano na ulicama Kantona Sarajevo. Direktnim putem uz saglasnost roditelja i poštujući  princip dobrovoljnosti  dovedeno je 7 djece od strane članova Mobilnog tima za prevenciju prosjačenja (od navedenog broja 5 dječaka i 2 djevojčica). 

d) U Dom bez roditeljskog staranja smješteno je 5 djece (1 djevojčica i 4 dječak).
e) U Sigurnu kuću smješteno je  2 djece (2 djevojčica).
f) U Službe socijalnezaštite odvedeno je 11 djece.
g) U periodu od januara 2016. godine do decembra 2016. godine obavljene su 24 hitne intervencije. Hitne intervencije  su vezane za slučajeve trgovine djecom, smještaj djece u institucije,  te pružanje urgentne pomoći i pružanje asistencije,pronalaženje lokacija i skupljanje dokaza vezane za osumnjičena lica. 

Na osnovu iznesenih podataka Mobilnog tima Kantonalnog centra za socijalni rad Sarajevo i podataka dostavljenih od nadležnih policijskih agencija i nadležnih tužilaštava vidljiva je velika nesrazmjera u broju identifikovanih potencijalnih i stvarnih identifikovanih žrtava trgovine ljudima. Iz tih podataka se može zaključiti da nadležne policijske agencije i nadležna tužilaštva još uvijek ne angažuju svoje kapacitete na istraživanju krivičnih djela trgovine djecom koja borave i rade na ulici i da je u nadrednom periodu potrebno posvetiti posebnu pažnju tom problemu.

3.2 Krivično gonjenje trgovine ljudima i srodnih krivičnih djela
Prema podacima Visokog sudskog i tužilačkog vijeća Bosne i Hercegovine, za krivična djela trgovine ljudima i krivična djela koja se vežu za trgovinu ljudima u 2016. godini tužilaštva su tokom 2016. godine zaprimila 27 prijava/izvještaja protiv 48 lica. Tužilaštva su naredila 7 istraga  protiv 33  lica. Tužilaštva su u izvještajnom periodu donijela odluku o obustavi istrage u 2  predmeta protiv 3 lica i podigla 5 optužnica protiv 25 lica. Sudovi su u toku 2016. godine izrekli 4 osuđujuće presude protiv 10 lica od čega je 4 zatvorskih kazni protiv 7 lica i 1 uslovna kazna protiv 3 lica. Takođe, bila je jedna oslobađajuća presuda protiv 1 lica.
Tužilaštvo Bosne i Hercegovine za krivično djelo trgovine ljudima iz člana 186. KZ BiH je zaprimilo 13 prijava/izvještaja protiv 21 lica te je naredilo 2 istrage protiv 1 lica, te podiglo optužnicu protiv 1 lica. Tužilaštvo je donijelo naredbu o obustavi 4 istrage protiv protiv 12 lica. Prema članu 187. KZ BiH koji se odnosi na međuanrodno vrbovanje radi prostitucije tužilaštvo je donijelo 1 naredbu o obustavi istrage protiv 3 lica.  U izvještajnom periodu nije bilo izrečenih zatvorskih kazni od strane Suda Bosne i Hercegovine. U skladu sa članom 250. KZ BiH koji je u vezi sa članom 186. i 187. KZ BiH Tužilaštvo Bosne i Hercegovine je zaprimilo 3 prijave protiv 7 lica te donijelo naredbu o  provođenju 1 istrage protiv 6 lica.  

U Federaciji Bosne i Hercegovine za krivično djelo „Navođenje na prostituciju“ iz člana 210. KZ FBiH tužilaštva su zaprimila 11 izvještaja/prijava protiv 29 lica te donijela naredbu o provođenju 4 istrage protiv 24 lica , dok je 1 istraga protv 2 lica obustavljenje. Podignuto je 5 optužnica protiv 25  lica.  Za krivična djela koja su obuhvačena poglavljem XIX KZ Federacije BiH izrečene su 2 osuđujuče presuda protiv 6 lica. 
U Republici Srpskoj za krivično djelo iz članova 198a. i 198b. KZ RS tužilaštva su zaprimila 6 izvještaja/prijava protiv 15 lica. Naređena je 1 istraga protiv 2 lica. Nije bilo naredbi o obustavi istraga. Nije bilo podignutih optužnica niti presuda. 

U Brčko distriktu BiH za krivično djelo Trgovina ljudima iz člana 207a.  izrečene su 2 osuđujuće presude protiv 2 lica, te jedna oslobađajuća protiv 1 lica.
4. Aktivnosti nadležnih organa, organizacija civilnog društva i međunarodnih partnera
Koordinacija i finansiranje aktivnosti na sprečavanju i suzbijanju trgovine ljudima u BiH

4.1 Koordinacija aktivnosti
S obzirom da implementacija aktivnosti Akcionog plana suprostavljanja trgovini ljudima u Bosni i Hercegovini 2016-2019 zahtjeva uključivanje svih aktera koji se bave borbom protiv fenomena trgovine ljudima u Bosni i Hercegovini, Ministar sigurnosti BiH donio je Odluku o imenovanju Monitoring tima za provođenje kontinuiranog procesa praćenja i evaluacije provedbe Akcionog plana suprostavljanja trgovini ljudima u Bosni i Hercegovini 2016-2019, koji će imati zadatak da vrši kontinuirano praćenje svih aktivnosti koje su predviđene Akcionim planom, te da po potrebi a na osnovu relevantnih pokazatelja, predlaže izmjenu i dopunu istog, te predlaže mjere da se sve aktivnosti provedbe Akcionog plana odvijaju prema prihvatljivim međunarodnim, pravnim i profesionalnim standardima. Monitoring tim čine predstavnici Ministarstva za ljudska prava i izbjeglice BiH, Ministarstva pravde BiH, Ministartva civilnih poslova BiH, Ministarstva sigurnosti BiH, Visokog sudskog i tužilačkog vijeća BiH, te predstavnici vlada Federacije BiH, Republike Srpske i Brčko distrikta BiH, kao i jedan predstvanik civilnog društva.
Imajući u vidu nadležnosti i uloge institucija na svim nivoima vlasti u BiH te NVO-a aktivnih u borbi protiv trgovine ljudima, a u cilju daljnjeg razvijanja institucionalnih kapaciteta za provođenje pravnog okvira i pružanje adekvatne pomoći i zaštite žrtvama trgovine, u skladu sa članom 22. Pravila o zaštiti žrtava i svjedoka žrtava trgovine ljudima državljana Bosne i Hercegovine, od strane Ministarstva sigurnosti BiH uspostavljeni su regionalni monitoring timovi Sarajevo, Mostar, Banja Luka i Tuzla. Pri svom djelovanju, regionalni monitoring timovi postupaju u skladu sa principima i zajedničkim standardima rada koji se odnose na postupak identifikacije, organiziranja zaštite i pomoći, primarne i sekundarne prevencije i ostalih aktivnosti na zaštiti i pomoći žrtvama trgovine i svjedocima žrtvama u BiH koji su utvrđeni Pravilima o zaštiti žrtava i svjedoka žrtava trgovine ljudima državljana Bosne i Hercegovine i Pravilnikom o zaštiti stranaca žrtava trgovine ljudima. Tokom izvještajnog perioda regionalni monitoring timovi Sarajevo, Mostar, Banja Luka i Tuzla su učestvovali u redovnim aktivnostima, a koji se odnose na sastanke koji su održavani periodično na inicijativu Ministarstva sigurnosti, odnosno Odsjeka za borbu protiv trgovine ljudima i na mjesečnim sastancima koje su inicirali i organizirali imenovani predstavnici regionalnih kancelarija Državne agencije za istrage i zaštitu BiH.  Osim o strateškim aktivnostima planiranih na ovim sastancima su se razmjenjivale informacije o praćenju trenda i stanju u oblasti aktivnosti borbe protiv trgovine ljudima. Kao i u dosadašnjem periodu aktivnosti regionalnih monitoring timova Sarajevo, Mostar, Banja Luka i Tuzla finansijski su podržani od strane Ministarstva sigurnosti BiH kao i od Misije OSCE-a u Bosni i Hercegovini.
4.2 Finansiranje aktivnosti
Na prijedlog Ministarstva sigurnosti, Vijeće ministara BiH je na 42. sjednici održanoj 04.02.2016. godine donijelo Odluku o dodjeli sredstava neprofitnim organizacijama za smještaj i pravnu pomoć za strance žrtve trgovine ljudima za 2015. godinu. Sredstva su dodijeljena nevladinim organizacijama potpisnicama Protokola o saradnji i osiguranju adekvatnog i sigurnog smještaja i zbrinjavanja stranaca žrtava trgovine ljudima u BiH i Protokola o pružanju besplatne pravne pomoći strancima žrtvama trgovine ljudima.

U Zakonu o budžeta institucija BiH i međunarodnih obaveza Bosne i Hercegovine za 2016. godinu odobrena su sredstva u iznosu od 100.000 KM u Budžetu Ministarstva sigurnosti na stavci Tekući grantovi - Grantovi neprofitnih organizacija – smještaj i pravna pomoć za strance žrtve trgovine ljudima. 

Na 77. sjednici održanoj 13.10.2016. godine, na prijedlog Ministarstva sigurnosti Vijeće ministara BiH je donijelo Odluku o kriterijima za izbor jedne ili više nevladinih organizacija kojima će se rasporediti sredstva tekućeg granta «Smještaj i pravna pomoć za strance žrtve trgovine ljudima» za 2016. godinu. Po donošenju Odluke, Ministarstvo sigurnosti je objavilo javne pozive „Smještaj za strance žrtve trgovine ljudima“ i „Pravna pomoć za strance žrtve trgovine ljudima“ za odabir jedne ili više nevladinih organizacija. Javni pozivi su objavljen u tri dnevne novine i web stranici Ministarstva sigurnosti. Komisija formirana od od predstavnika Ministarstva sigurnosti – Sektora za međunarodnu saradnju i europske integracije/ Odsjek za borbu protiv trgovine ljudima, Službe za poslove sa strancima, SIPA-e, Sektora za pravne, kadrovske, opće i financijsko-materijalne poslove i Sektora za imigraciju je izvršila pregled i ocjenu dostavljenih prijava nevladinih organizacija po objavljenim javnim pozivima. 

Ministarstvo sigurnosti je zaključilo protokole o saradnji i osiguranju smještaja za strance žrtve trgovine ljudima u Bosni i Hercegovini sa nevladinim organizacijama Udruženje „Medica“ Zenica i Udruženje „Humanitrana organizacija Međunarodni forum solidarnosti-EMMAUS“ Doboj Istok. Protokoli su bili na snazi do 31.12.2016. godine.

Ministarstvo sigurnosti i nevladina organizacija Udruženje „Vaša prava Bosne i Hercegovine“ Sarajevo su zaključili Protokol o saradnji i osiguranju besplatne pravne pomoći za strance žrtve trgovine ljudima u Bosni i Hercegovini, koji je bio na snazi do 31.12.2016. godine.
Ministarstvo za ljudska prava i izbjeglice Bosne i Hercegovine već više godina u svom budžetu obezbjeđuje grant sredstva za žrtve trgovine ljudima. Sredstva su se dodjeljivala na osnovu raspisanih javnih poziva nevladinim organizacijama koje osiguravaju direktnu podršku žrtvama trgovine ljudima. Ministarstvo za ljudska prava i izbjeglice BiH je u toku 2016. godine u budžetu osiguralo grant sredstva u iznosu od 60.000 KM za žrtve trgovine ljudima državljane Bosne i Hercegovine. U skladu s tim, sačinjena je Odluka o kriterijima za dodjelu grant sredstava za nevladine organizacije koje osiguravaju direktnu pomoć žrtvama trgovine ljudima državljanima BiH za 2016. godinu, koju je Vijeće ministara BiH usvojilo 21.07.2016. godine. (‘’Službeni glasnik BiH’’, br. 80/16).

Na osnovu Odluke formirana je Komisija za odabir korisnika grant sredstava – nevladinim organizacijama koje osiguravaju direktnu pomoć žrtvama trgovine ljudima državljanima Bosne i Hercegovine za 2016. godinu koju su činili predstavnici Ministarstva za ljudska prava i izbjeglice BiH, Ministarstva sigurnosti BiH i Tužilaštva BiH. Javni poziv je raspisan 04.11.2016. godine. koji je bio otvoren 21 dana. Nakon zatvaranja javnog poziva Komisija je zasjedala i predložila dvije nevladine organizacija kojima za dodjelu grant sredstva u iznosu od 60.000,00 KM. Na osnovu prijedloga Komisije sačinjena je Odluka o dodjeli grant sredstava koju je Vijeće ministara BiH usvojilo 29.12.2016. godine, te su 30.12.2016. godine Ministarstvo za ljudska prava i izbjeglice BiH i „Medica“ Zenica, Međunarodni forum solidarnosti – EMMAUS (MFS – EMMAUS) potpisali Ugovor o saradnji. 

Korisnici sredstava prihvatili su da će raspoloživa grant sredstva iz budžeta Ministarstva za ljudska prava i izbjeglice BiH prihvatiti i utrošiti za direktnu pomoć i zaštitu žrtava trgovine ljudima državljana Bosne i Hercegovine i za održivost sigurnih kuća.

5.  Zakonokodavni okvir

  5.1 Pravni okvir
U junu mjesecu 2016. godine usvojene su izmjene i dopune Krivičnog zakona Federacije BiH kojima se uvode članovi 210a. koji se odnosi na trgovinu ljudima  i 210b.  koji se odnosi na organizovanu trgovinu ljudima. Kazne predviđene Krivičnim zakonom F BiH za krivično djelo trgovine ljudima kreću se od 6 mjeseci do kazne dugotrajnog zatvora. Uvođenjem navedenih članova u Krivični zakon F BiH završen je proces izmjena i dopuna svih krivičnih zakona u Bosni i Hercegovini, te je sada trgovina ljudima propisana i državnim i entitetskim zakonima kao i zakonom Brčko distrikta BiH. Važno je napomenuti da su sada svi zakoni u Bosni i Hercegovini a koji tretiraju trgovinu ljudima u potpunosti usaglašeni sa međunarodnim preporukama i standardima. Važno je napomenuti da su gore navedene izmjene i dopune Krivičnog zakona F BiH urodile plodom i  zahvaljujući naporima Misija OSCE –a  u Bosni i Hercegovini  koja je naročito povečala napore u zagovaranju inkriminacije trgovine ljudima u Krivičnom zakonu F BiH.
U saradnji Ministarstva sigurnosti BiH, Državnog koordinatora za borbu protiv trgovine ljudima i MFS-EMMAUS koji je posvećen angažmanu na podizanju svijest javnosti, te lobiranju kod vladinih institucija na uspostavljanju državnog fonda za naknadu štete žrtvama trgovine ljudima i žrtvama drugih nasilnih krivičnih djela, u okviru projekta „Balkans ACT (Against Crime of Trafficking) Now!“, pripremljen je i prednacrt Zakona o pomoći i novčanoj naknadi za žrtve trgovine ljudima u BiH, te je u pripremi istog učestvovala Radna grupa sastavljena od eksperata iz oblasti kriminalističkih i pravnih nauka. Prednacrt Zakona je, uz podršku Ministarstva sigurnosti BiH/Odsjeka za borbu protiv trgovine ljudima, upućen Ministarstvu pravde Bosne i Hercegovine, a čime je iniciran postupak donošenja Zakona.
5.2 Pravilnik o zaštiti stranaca žrtava trgovine ljudima
U toku 2016. godine donesen je novi Pravilnik o zaštiti stranaca žrtava trgovine ljudima, a koji je objavljen u „Službenom glasniku BiH“ broj: 79/16 od 21.10.2016. godine. Pravilnik je usklađen sa odredbama Zakona o strancima kao i međunarodnim dokumentima: Direktivom 2004/81/EZ Evropskog parlamenta i Vijeća od 29.04.2004. godine o odobrenju boravka izdanom državljanima trećih zemalja koji su žrtve trgovine ljudima ili im je pružena pomoć da ilegalno imigriraju, a sarađuju s nadležnim tijelima, Direktivom 2011/36/EU Europskog parlamenta i Vijeća od 05.04.2011. godine o sprječavanju i borbi protiv trgovine ljudima te zaštiti žrtava i Konvencijom Vijeća Europe o akciji protiv trgovine ljudima.
6. Međunarodna saradnja 
6.1 Sastanci državnih koordinatora
Međunarodni centar za migracione politike je organizovao u 2016. godini sastanak nacionalnih/državnih koordinatora. 
Dana 12.05.2016. godine održan je sastanak nacionalnih koordinatora za borbu protiv trgovine ljudima centralne i jugoistočne Evrope u Tirani (Albanija).  Koordinatori su imali prilike diskutovati trenutne i buduće izazove u borbi protiv trgovine ljudima naročito uticaj trenutne izbjegličke krize u odnosu na trgovinu ljudima te iskorištavanje odvojene djece i djece bez pratnje u ovom regionu. Koordinatori su naglasili dobre prakse i trenutne inicijative za borbu protiv trgovine ljudima, procijenili prilike za buduću transnacionalnu saradnju te su razvili odgovarajuće preporuke. Miminstarstvo unutrašnjih poslova Albanije je bilo domaćin sastanka dok su sastanak zajednički organizovali ICMPD (kao Sekreterijat) i OSCE Misija u Albaniji.   

OSCE Misija pružila je podršku sudjelovanju Šefa odsjeka za borbu protiv trgovine ljudima na sastanku državnih koordinatora za borbu protiv trgovine ljudima zemalja Zapadnog Balkana, kao i na obilježavanju početka rada projekta Ureda Specijalne predstavnice i koordinatorice za borbu protiv trgovine ljudima OSCE-a pod nazivom „Borba protiv trgovine ljudima duž migracijskih ruta“. Ciljevi projekta su bolja identifikacija i pomoć žrtvama, kao i unapređenje odgovora krivičnopravnog sistema kada su u pitanju trgovci ljudima koji eksploatišu ranjive segmente mještovitih migracijskih tokova. Sastanak je održan  16.06.2016. godine u Vićenci, Italija.
6.2 Konferencija za prevenciju trgovine ljudima u svrhu radne eksploatacije

OSCE Misija je podržala sudjelovanje Državnog koordinatora i Ombudsmana za ljudska prava na Konferenciji za prevenciju trgovine ljudima u svrhu radne eksploatacije u opskrbnim lancima u Berlinu. Cilj Konferencije je bilo promoviranje implementacije Smjernica UN-a o poslovnim aktivnostima i ljudskim pravima i Održivih razvojnih ciljeva UN-a, te su se pokušale predstaviti najbolje prakse u iskorjenjivanju trgovine ljudima u svrhu radne eksploatacije i prisilnog rada unutar globalnih opskribnih lanaca. Na Konferenciji je također obilježen i službeni početak vanbudžetskog projekta pod nazivom „Prevencija trgovine ljudima u opskrbnim lancima kroz praksu i mjere organa vlasti“ kojeg provodi OSCE-ov Ured za borbu protiv trgovine ljudima. Opšti cilj projekta je obezbijediti državama članicama OSCE-a praktične alate za donošenje konkretnih mjera u cilju suzbijanja trgovine ljudima u opskrbnim lancima, kao i izgradnja njihovih kapacitata za provođenje ovih mjera, čime će, kroz dobro upravljanje, štititi ljudska prava.

Osim toga, Misija je pomogla predstavnicima vladinog i nevladinog sektora iz Bosne i Hercegovine da učestvuju na dvije regionalne radionice posvečene prekograničnoj saradnji u radu na pitanjima trgovine ljudima i krivičnim djelima u vezi sa ilegalnom migracijom. 
6.3 Konvecija Vijeća Evrope o akciji protiv trgovine ljudima – GRETA

U  periodu od 06.06. do 10.06.2016. godine u posjeti Bosni i Hercegovini  boravila  je delegacija Komiteta Vijeća Evrope o trgovini ljudima (GRETA), i održala sastanke sa svim akterima koji se bave borbom protiv trgovine ljudima u Bosni i Hercegovini te u skladu sa članom 36 (1) Konvencije Vijeća Evrope o akciji protiv trgovine ljudima, izvšila procjenu implementacije Konvencije Vijeća Evrope o akciji protiv trgovine ljudima. GRETA je odgovorna za praćenje provedbe Konvencije Vijeća Evrope o suzbijanju trgovine ljudima, te redovno objavljuje Izvještaje o ocjenjivanju mjera koje su poduzele zemlje u vezi sa navedenim.

GRETA je u septembru 2015. godine u drugom krugu evaluacije poslala upitnik Bosni i Hercegovini, na koje su Vlasti Bosne i Hercegovine, Federacije BiH, Republike Srpske i Brčko Distrikta BiH dostavili svoje odgovore, te je upitnik sa objedinjenim odgovorima dostavljen u Vijeće Evrope u januaru 2016. godine.

U skladu sa članom 38 (4) Konvencije, GRETA ima mogućnost da organizuje posjetu zemljama članicama, te je u skladu s tim zatraženo da se sastanu sa predstavnicima vlasti u Bosni i Hercegovini, kao i sa nevladinim organizacijima koje se bave borbom protiv trgovine ljudima. 
6.4 Radionica TAIEX-a pod nazivom „Otkrivanje, prikupljanje i obrada informacija u vezi sa krivičnim djelom trgovine ljudima “, Sarajevo, 14. i 15. decembar 2016. godine

Ministarstvo sigurnosti Bosne i Hercegovine u saradnji sa Instrumentom Evropske komisije za tehničku pomoć i razmjenu informacija (TAIEX), organizovalo je radionicu pod nazivom „Otkrivanje, prikupljanje i obrada informacija u vezi sa krivičnim djelom trgovine ljudima “ koja se održala u Sarajevu 14. i 15. decembra 2016. godine.

Fokus radionice je bio na otkrivanju krivičnih djela trgovine ljudima, prikupljanju i obradi  informacija. Takođe, fokus je bio i zaštita potencijalnih žrtava trgovine ljudima u fazi istrage, kao i sve druge relevantne aktivnosti koje mogu dovesti do povečanja optužnica a koje se odnose na ovaj vid kriminala.  U toku radionice sudionicima se pružila mogučnost da prezentuju probleme sa kojima se suočavaju u praksi, kao i razmjena iskustava učesnika radionice. Takođe, u direktnim kontaktima učesnika radionice otvorila se mogućnosti za eventualno nove vidove saradnje na ovom planu.

7.  Projektne aktivnosti u saradnji sa organizacijama civilnog društva i drugim partnerima
7.1 Projekat „Povećanje ekspertize pravosudnih institucija o trgovini ljudima u Albaniji i BiH“

Tokom implementacije projekta „Povećanje ekspertize pravosudnih institucija o trgovini ljudima u Albaniji i BiH: Tretman žrtava i žrtava svjedoka trgovine ljudima“, u suradnji sa Helsinškim Komitetom Nizozemske, Pravosudnom akademijom Nizozemske i Centrima za edukaciju sudija i tužilaca FBiH i RS realizovane su tri edukativne aktivnosti: u martu, maju i decembru 2016. godine za 106 učesnika/ca, kao nastavak aktivnosti izgradnje kapaciteta zaposlenih u pravosuđu. Edukativne aktivnosti su bile fokusirane na aktuelne teme vezane za prava žrtava trgovine ljudima: „Tehnike intervjuisanja žrtava/svjedoka trgovine ljudima, uključujući intervjuisanje djece“, “Naknada štete i kompenzacija za žrtve trgovine ljudima” i „Trgovina ljudima u svrhe radne eksploatacije“ (ovaj Seminar je realizovan u suradnji sa Misijom OSCE-a u BiH).
7.2  Projekat „Balkans ACT (Against Crime of Trafficking) Now!

U okviru regionalnog projekta „Balkans ACT (Against Crime of Trafficking) Now!“, MFS-EMMAUS je u partnerstvu sa organizacijama civilnog društva: ASTRA – Akcija protiv trgovine ljudima (Republika Srbija), Otvorena porta – La Strada (BJR Makedonija), Centar za ženska prava (Crna Gora) i La Strada International iz Nizozemske realizovao regionalnu konferenciju „Zaštita žrtava trgovine ljudima – pristup zasnovan na pravima žrtava u praksi“, u maloj sali Narodne skupštine Republike Srbije 1. i 2. juna 2016. godine. Konferencija je realizovana u cilju predstavljanja prakse četiri države Zapadnog Balkana kada se radi o pristupu pravu za naknadu štete za žrtve trgovine ljudima. Osim toga, na konferenciji su javnosti predstavljeni i rezultati analize presuda za krivično djelo trgovine ljudima u Srbiji, Crnoj Gori, Bosni i Hercegovini i Makedoniji donijetih tokom 2015. godine, kao i rezultati praćenja nacionalnih politika i praksi suzbijanja trgovine ljudima na bazi posebno osmišljene metodologije i indikatora koji omogućavaju objektivan uvid i analizu pomenutih oblasti.
7.3 Prevencija zloupotrebe djece posredstvom informacijskih i komunikacijskih tehnologija
U oblasti zaštite djece od zloupotrebe putem informacijskih i komunikacijskih tehnologija (IKT), MFS-EMMAUS je i tokom 2016. godine nastavio aktivnosti administriranja i promovisanja interaktivnog web portala www.sigurnodijete.ba, te omogućio kontinuirani rad SOS linije (Hotline) za prijavljivanje slučajeva zloupotrebe i iskorištavanja djece. Od 2010. godine MFS-EMMAUS je registrovao preko 500 prijava, što pokazuje značaj i korisnost web portala. Sve relevantne prijave proslijeđene su nadležnim entitetskim agencijama za sprovedbu zakona na dalje postupanje i ažurirane u INHOPE bazu podataka, sa mogućnošću slanja povratne informacije osobi koja je podnijela prijavu. Također, nastavljeno je intenzivno djelovanje u INHOPE asocijaciji, čiji je MFS-EMMAUS punopravni član, a menadžer MFS-EMMAUS internet SOS linije je do polovine 2016. godine predsjedavao ovim međunarodnim udruženjem u okviru koga 51 internet SOS linija iz više od 45 zemalja svijeta zajednički djeluju u cilju kreiranja sigurnijeg IKT okruženja za djecu. Posebno napominjemo da je kontinuiran rad SOS linije od aprila 2013. godine omogućen isključivo sredstvima MFS-EMMAUS-a, bez podrške državnih institucija ili donatora, izuzev perioda: 2 mjeseca (novembar – decembar 2016. godine) kada je sredstvima Federalnog ministarstva obrazovanja i nauke podržana administracija i vođenje SOS linije, kao i perioda 7 mjeseci (juni – decembar 2016. godine) kada je sredstvima Save the Children-a, također, podržana administracija i vođenje SOS linije. Značajan napredak u borbi protiv zloupotrebe djece je i članstvo MFS-EMMAUS-a u ECPAT mreži - globalnoj mreži organizacija civilnog društva posvećenih borbi protiv seksualne eksploatacije djece i drugih oblika zloupotrebe.

U okviru projekta “Prevencija zlostavljanja i eksploatacije djece posredstvom informacijskih i komunikacijskih tehnologija“, uz podršku Federalnog ministarstva obrazovanja i nauke, održano je u toku decembra 2016. godine pet edukativnih radionica za djecu, mlade, roditelje i nastavni kadar u osnovnim i srednjim školama. Radionice su održane u dvije osnovne škole (Osnovna škola „Suljo Čilić - Jablanica i Osnovna škola „Ćamil Sijarić“ – Nemila) i tri srednje škole (Mješovita srednja tenička škola Travnik, Srednja strukovna škola „Silvije Strahimir Kranjčević“ – Livno, Školski centar fra Martina Nedića – Orašje) na kojima je učestvovalo 116 učenika/ca i 60 ostalih učesnika/ca (roditelji, nastavnici/e i ostali nastavni kadar). Tokom edukativnih radionica, djeca, mladi, roditelji i nastavni kadar su upoznati sa stranicama www.sigurnodijete.ba i www.e-school.sigurnodijete.ba, kao i SOS linijom za prijavu online zlostavljanja i eksploatacije djece u BiH. 

Pod motom „Daj svoj doprinos za bolji internet“ („Play your part for a better Internet"),  kao član SID Komiteta BiH (Komitet za obilježavanje Dana sigurnijeg interneta) i u suradnji sa Ministarstvom sigurnosti BiH, MFS-EMMAUS je 09. februara 2016. godine obilježio Dan sigurnijeg interneta u BiH. Još jednom je realizirana suradnja sa partnerskom nevladinom organizacijom Centar za nestalu i zlostavljanu djecu (CNZD) iz Osijeka, Hrvatska i to putem izrade posebne web stranice (www.dansigurnijeginterneta.org) i aplikacije za online takmičenje za djecu osnovnoškolskog uzrasta na temu sigurnosti na internetu. Tokom trajanja takmičenja, putem interaktivne mape dostupne na pomenutoj web stranici bili su vidljivi podaci o broju djece i gradovima iz kojih su učesnici kviza. Takmičenju je iz Bosne i Hercegovine pristupilo 5237 djece što predstavlja poseban uspjeh SID Komiteta BiH u animiranju djece za učešće u takmičenju. Kao završni događaj obilježavanja Dana sigurnijeg Interneta u BiH 2016. godine, MFS-EMMAUS u suradnji sa partnerima iz SID Komiteta BiH realizirao je i svečanost proglašenja i dodjele nagrada pobjednicima kviza 25. februara 2016. godine, u Osnovnoj školi „Isa-beg Ishaković, Sarajevo, uz prisustvo svih nagrađenih učenika/pobjednika takmičenja, njihovih roditelja, školskih drugova, predstavnika relevantnih ministarstava, prosvjetno-pedagoškog zavoda i sponzora.
7.4 Europski resursni centar

U okviru aktivnosti Europskog resursnog centra za prevenciju trgovine ljudima i drugih oblika eksploatacije, MFS-EMMAUS je tokom 2016. godine nastavio pružati korisne i ažurne informacije svim zainteresiranim akterima putem web portala za prevenciju trgovine ljudima www.eurcenter.net. Kao dio aktivnosti Resursnog centra, elektronska biblioteka dopunjena je novim sadržajima, istraživanjima i publikacijama objavljenim tokom 2016. godine, a pripremljeno je i sedmo izdanje specijaliziranog elektronskog biltena i distribuirano na preko 500 adresa putem elektronske pošte u cilju pružanja korisnih i ažurnih informacija EMMAUS zajednicama i svim zainteresiranim akterima o fenomenu trgovine ljudima i srodnim oblicima eksploatacije.
7.5 Aktivnosti Misije OSCE-a 

Aktivnosti na izgradnji kapaciteta predstavljale su značajan dio rada Misije u protekloj godini. U periodu od 22. do 26. februara 2016. godine, Misija je organizovala pet okruglih stolova na temu razvoja sudske prakse u predmetima trgovine ljudima u Bosni i Hercegovini, i to: u Banjaluci 22. februara; u Tuzli 23. februara; u Sarajevu 24. februara; u Mostaru 25. februara i u Bihaću 26. februara. Sudjelovalo je više od 80 učesnika, uključujući i predstavnike Suda BiH, Tužilaštva BiH, sudova i tužilaštava na nivou entiteta, kao i predstavnike agencija za provođenje zakona, centara za socijalni rad i nevladinih organizacija. Učesnicima je predstavljena i podijeljena publikacija pod nazivom Sažet prikaz sudske prakse u slučajevima trgovine ljudima. Ovi okrugli stolovi također su korišteni kao platforma za otvorenu i konstruktivnu diskusiju svih aktera uključenih u borbu protiv trgovine ljudima, naročito u vezi sa identifikacijom, krivičnim gonjenjem i presuđivanjem u predmetima trgovine ljudima u Bosni i Hercegovini.  

Misija je također sarađivala sa centrima za obuku sudija i tužilaca (CEST) na organizaciji i provođenju obuke. Konkretno, 26. aprila 2016. godine, Misija je u saradnji sa CEST-om Republike Srpske organizovala obuku za sudije i tužioce na temu trgovine ljudima u svrhu radne eksploataciju i prinudnog vršenja protupravnih djela. U saradnji sa CEST-om Federacije BiH, Misija je organizovala obuku za sudije i tužioce na temu najbolje prakse i problema koji se javljaju u procesuiranju i presuđivanju u predmetima trgovine ljudima, koja je održana 19. oktobra 2016. godine. Trgovina ljudima u svrhu radne eksploatacije je također bila tema seminara održanog 5. decembra 2016. godine, koji je organizovan u saradnji sa CEST-om FBiH, Međunarodnim forumom solidarnosti Emmaus i Holandskim helsinškim komitetom.  

U maju 2016. godine, u saradnji sa Međunarodnim forumom solidarnosti Emmaus, organizovana je obuka za nosioce pravosudnih funkcija u Konjicu. Tema obuke bilo je podnošenje prijedloga za imovinskopravni zahtjev i podrška žrtvama trgovine ljudima prije i tokom glavnog pretresa. Također, Misija je bila suorganizator trodnevne radionice na temu saslušanja djeteta žrtve trgovine ljudima održane u sklopu Godišnje konferencije tužilaca u Neumu, u septembru 2016. godine.  

U novembru 2016. godine, Misija je, u saradnji sa Centrom za istraživanje politike suprostavljanja kriminalitetu (CPRC), organizovala dvije dvodnevne radionice na temu trgovine ljudima za inspektore rada iz cijele Bosne i Hercegovine.  

Misija je pružila tehničku i logističku podršku u svrhu ponovnog stavljanja u funkciju četiri regionalna monitoring tima (RMT) i u tom smislu učestvovala u organizaciji sastanaka regionalnih timova u Tuzli i Mostaru.  

S ciljem podizanja javne svijesti o trgovini ljudima i pravima žrtava kao i ukazivanja na dostupne alate pomoću kojih se državni organi mogu na efikasnijii način boriti protiv trgovine ljudima, Misija je organizovala kampanju putem društvenih medija na službenim Facebook i Twitter profilima Misije OSCE-a u BiH u trajanju od 28. do 30. jula 2016. godine u cilju obilježavanja Svjetskog dana borbe protiv trgovine ljudima. Više od 14 000 ljudi je vidjelo devet postova postavljenih na Facebook. Slična kampanja organizovana je povodom obilježavanja Evropskog dana za borbu protiv trgovine ljudima 18. oktobra 2016. godine. 

Misija je organizovala predavanja o trgovini ljudima za studente Pravnog fakulteta u Tuzli u martu 2016. godine i studentima Klinike za ljudska prava u Mostaru u decembru 2016. godine. Studentima je održano predavanje o međunarodno usvojenoj definiciji trgovine ljudima i njezinim bitnim elementima, kao i o institucionalnom i zakondavnom okviru za borbu protiv trgovine ljudima. 

7.6 Projekat“ Borba protiv trgovine ljudima i organizovanog kriminala FAZA 2
Projekat se implementira u okviru Instrumenta za Stabilnost i Mir (IcSP) Evropske unije. Oslanjajući se na uspjehe i rezultate projekta Borba protiv trgovine ljudima i organiziranog kriminala – Faza 1 koja je provedena u Azerbejdžanu, Bosni i Hercegovini, Moldaviji i Turskoj od januara 2013. godine do septembra 2014. godine ovaj projekat ima za cilj da doprinese prevenciji transnacionalnog organizovanog kriminala a naročito trgovine ljudima tako što će državama koje učestvuju u projektu pružiti pravnu i tehničku ekspertizu i znanje u oblastima kreiranja politika.  

Ciljevi
 projekta su: unaprijeđenje identifikacije žrtava trgovine ljudima, zaštite i podrške kroz jačanje nacionalnog i transnacionalnog referalnog mehanizma; povećanje krivičnog gonjenja kroz unaprijeđenje nacionalne i transnacionalne saradnje agencija za provođenje zakona kao i kroz jačanje kapaciteta agencija za sprovođenje zakona, pravosuđa i nevladinih organizacija kako bi se efikasno borili protiv trgovine ljudima, unaprijeđenje koordinacije i saradnje između ključnih aktera kroz poboljšanje partnerstva između EU i ne-EU aktera. 
Aktivnosti u okviru projekta koje su provedene u 2016. godine: Projekat primjenjuje pristup rada kroz tri komponente i to:

Komponenta 1: Pružanje podrške uspostavljanju ili unaprijeđenju referalnog mehanizma koji je usmjeren na žrtve  

1. Analiza nacionalnog referalnog mehanizma u Bosni i Hercegovini  

Međunarodni centar za razvoj migracionih politika (ICMPD) je angažovao međunarodnog eksperta (g-đa Liliana Sorrentino) kako bi se izradila procjena nacionalnog/transnacionalnog referalnog mehanizma u BiH, u novembru 2015. godine, Ekspert je izradila procjenu trenutnog mehanizma upućivanja, kapaciteta nadležnih institucija u BiH da upućuju žrtve trgovine ljudima, dostupne usluge pomoći kao i procjenu pravnog okvira i praksi u nacionalnom referalnom mehanizmu. Istraživanje sadržava procjenu postojećih mehanizama te niz preporuka za unaprijeđenje sistema. Istraživanje i preporuke su prezentirane na radionici koja se održala u julu 2016. godine. Tekst analize je dostupan na:  https://www.fightagainsttrafficking.org/news/99-bosnia-and-herzegovina-assessment-of-the-national-referral-mechanism-in-bih-published. 
2. Radionica o unaprijeđenju nacionalnog referalnog mehanizma, 13. juli 2016. godine, Sarajevo

Radionica o unaprijeđenju nacionalnog referalnog mehanizma je održana u Sarajevu, 13. jula 2016. godine na kojoj su prezentirani ključni nalazi i preporuke analize nacionalnog referalnog mehanizma za upućivanje žrtava trgovine ljudima u BiH. Radionici su prisustvovali predstavnici nadležnih vladinih, nevladinih i međunarodnih organizacija u BiH kao ključnih aktera u borbi protiv trgvine ljudima u BiH. Učenici su imali priliku diskutovati o problemima u identifikaciji, podršci, pristupu pravdi, povratku i repatrijaciji žrtava trgovine ljudima. Kao rezultat radionice, učesnici su postigli dogovor i dali preporuke za naredne korake u unaprijeđenju referalnog mehanizma za žrtve trgovine ljudima u BiH. 

3. Izrada zajedničkog seta indikatora za prepoznavanje žrtava trgovine ljudima 

ICMPD je angažovao međunarodnog eksperta (g-đa Liliana Sorrentino) za izradu nacrta zajedničkog seta indikatora za prepoznavanje žrtava trgovine ljudima. Izrada seta indikatora je jedna od preporuka iz Analize nacionalnog referalnog mehanizma. Indikatori će se temeljiti na međunarodnim standardima i praksama a odnosit će se na različite oblike eksploatacije a naročita pažnja će biti posvećena razvoju praktičnog alata za prepoznavanje žrtava trgovine ljudima. Izrađeni set indikatora će se prezentirati u okviru Regionalnih Monitoring Timova (RMT) a sprovest će se i proces konsultacija sa nadležnim institucijama kako bi se indikatori prilagodili lokalnom kontekstu ali i osigurala upotreba indikatora nakon završetka projekta. 

4. Interne procedure za komunikaciju i koordinaciju regionalnih monitoring timova 

ICMPD je angažovao nacionalnog eksperta (g-đa Nina Karađinović) za izradu procedura komunikacije i koordinacije između regionalnih monitoring timova u BiH kao jedne od preporuka iz Analize referalnog mehanizma. Osnovna svrha razvoja internih procedura je unaprijeđenje horizontalne i vertikalne komunikacije i koordinacije između lokalnih mehanizama za upućivanje žrtava trgovine ljudima. Izrađene procedure će se prezentirati i diskutovati u okviru užih timova te će se po potrebi organizovati proces širih konsultacija. 

5. Transnacionalni trening seminar: Nacionalni Referalni Mehanizam (6 - 7. decembar 2016. godine, Tirana, Albanija)

U okviru Komponente 1, u Tirani je održan transnacionalni trening seminar na kojem su učestvovali predstavnici relevantnih institucija i organizacija iz BiH (tužilaštava, agencija za provođenje zakona, NVO, centara za socijalni rad). Seminar je okupio nadležne aktere u borbi protiv trgovine ljudima iz Albanije, Bosne i Hercegovine i Moldavije kao i eksperte iz Velike Britanije, Srbije i Makedonije kako bi se omogućila razmjena iskustava i dobrih praksi u vezi pružanja zaštite žrtvama trgovine ljudima. Fokus seminara je bio poređenje napretka i iskustava u tri zemlje u odnosu na funkcionisanje nacionalnog i transnacionalnog referalnog mehanizma, standardnih operativnih procedura u njihovoj provedbi sa posebnim fokusom na identifikaciju žrtava djece koja prosijače/žive na ulici i kroz mješovite migracione tokove. 
Komponenta 2: Izgradnja kapaciteta o prikupljanju podataka o trgovini ljudima, analizi i upravljanju informacijama  

1. Materijali za obuku na policijskim akademijama u BiH 
Kao nastavak aktivnosti vezane za institucionalizaciju obuke o trgovini ljudima na policijskim akademijama u BiH, u okviru Faze 2. ovog projekta dostavljen je materijal za obuku nastavnog osoblja policijskih akademija a sve u cilju povećanja efikasnosti izvođenja nastave po usvojenom izmijenjenom nastavnom planu i programu vezanu za trgovinu ljudima. Dostavljena su priručnici za nastavno osoblje na policijskim akademijama u Bosni i Hercegovini:

· Trgovina ljudima. Priručnik za naprednu obuku policijskih službenika za čin mlađeg inspektora u Bosni i Hercegovini.
· Trgovina ljudima. Priručnik za naprednu obuku kriminalističke policije u Bosni i Hercegovini.

· Trgovina ljudima. Priručnik za osnovnu policijsku obuku u Bosni i Hercegovini.

· Priručnik za obuku službenika za provođenje zakona: Trgovina ljudima – Kako voditi istragu? Materijal za obuku službenika za provođenje zakona

Komponenta 3: Transnacionalno partnerstvo: platforma za unaprijeđenu koordinaciju, saradnju i policijsku koherentnost:   
1. Transnacionalna radionica (Bosna i Hercegovina i Holandija), Hag, Holandija

U okviru Komponente 3 održana je bilateralna Transnacionalna radionica (Bosna i Hercegovina i Holandija) u Hagu, 21 - 25.11.2016. godine.  Delegacija iz BiH (Ministarstvo sigurnosti BiH, Tužilaštvo BiH, Granična policija BiH, SIPA, NVO, Služba za poslove sa strancima) je imala prilike upoznati se sa radom EUROJUST-a, EUROPOL-a, Inpektorata rada, Nacionalnog izvjestioca za borbu protiv trgovine ljudima Holandije i drugih nadležnih institucija za borbu protiv trgovine ljudima u Holandiji. Osnovni cilj transnacionalne radionice je razmjena iskustava i dobrih praksi te poboljšanje koordinacije, saradnje i koherentih politika u borbi protiv trgovine ljudima.
7.7 Projekat “Djelujte odmah! Pomozite nam u borbi protiv trgovine ljudima!“
Udruženje "Novi put" je u toku 2016. godine realiziralo projekat "Djelujte odmah! Pomozite nam u borbi protiv trgovine ljudima!" u okviru Programa malih grantova Ambasade Sjedinjenih Američkih Država. Tokom izvještajnog perioda Udruženje „Novi put“ je vršilo kontinuiranu distribuciju informativnih materijala koji su dizajnirani i štampani za potrebe projekta tokom uličnih kampanja na području HNK, ŽZH i južnog dijela Republike Srpske.  Oko 22.800 komada promotivnog materijala (letaka - koji sadrže informacije o rizicima trgovine ljudima, načinima vrbovanja, fazama u procesu trgovine i najnovijim statistikama po pitanju trgovine ljudima, olovaka, naljepnica, markera, narukvica, upaljača, privjesaka za ključeve) su distribuirani za oko 15.000 ljudi u urbanim i ruralnim dijelovima Hercegovačko-neretvanskog kantona, Zapadnohercegovačkog kantona i južnog dijela Republike Srpske. Oko 250 plakata su postavljeni na vidljiva mjesta u navedenim područjima. Pretpostavlja se da je obuhvaćeno oko 65.000 indirektnih korisnika.

Osim javnosti, materijali su distribuirani nadležnim agencijama za borbu protiv trgovine ljudima. Tokom podjele informativnih materijala na području Grada Mostara te Čapljine članovi tima Udruženja su uočili veliki broj oglasa kojima su se tražile „eskort djevojke“ za rad u Njemačkoj uz zagarantovanu mjesečnu platu od 3,500 do 5,000 eura i obezbjeđen smještaj i ishranu.

S ciljem upozorenja potencijalnih žrtava i šire javnosti na lažne oglase za zaposlenje u inozemstvu „Novi put“ je u januaru 2016. godine izdalo saopštenje za javnost s ciljem smanjenja broja žrtava seksualne eksploatacije. Pored navedenog, projektne aktivnosti su bile fokusirane na podizanje svijesti katergorija ranjivih na trgovinu ljudima, kao što su mladi, nezaposleni, Romi te šira javnost o lažnim oglasima za dobro plaćene poslove u inozemstvu, sigurnoj migraciji, seksulanoj i radnoj eksploataciji te problemu prisilnog prosjačenja među općom populacijom. Većina romske populacije u Mostaru, posebno djece, je prisiljena na prosjačenje. Tokom ljetnih mjeseci oni su premješteni na područje Starog grada gdje su prosili novac od stranih turista koji nisu bili upoznati sa trendom prisilnog prosjačenja u BiH. Građani su informisani o ovom problemu. Jedna od aktivnosti projekta je bila osnaživanje Romske djece i njihovih roditelja s ciljem podizanja svijesti o problemu prisilnog prosjačenja. Tokom direktnog rada s djecom uočeno je da su djeca u strahu i da su zazirala od bilo kakvog razgovora. Velika većina ove djece nije bila uključena u redovni odgojno-obrazovni proces i svakodnevno su odvođena na područje Starog grada u Mostaru gdje su se bavili prosjačenjem.  Putem telefonske i internetske linija za pomoć su pružane aktuelne informacije o sigurnoj migraciji, radu u inostranstvu i zaštiti od trgovine ljudima. Primljeno je 122 upita o radu u zemlji i inostranstvu tokom izvještajnog perioda.Osoblje Udruženja zaduženo za prevenciju i edukaciju je organiziralo 46 predavanja za 827 učenika i 140 nastavnika i roditelja u osnovnim i srednjim školama u HNK i ZHK. Tokom predavanja uočeno je da su učenici, a naročito učenice, izloženi rizicima zlostavljanja putem interneta, naročito facebook-a, twitter-a, zbog jako niske svijesti o problemu dječije pornografije i pedofilije. Tim za edukaciju i prevenciju Udruženja je tokom realizacije ove aktivnosti došlo do saznanja da su mnoge djevojčice već bile izložene ucjenama i prijetnjama putem interneta, nakon što su slale svoje fotografije eksplicitnijeg sadržaja svojim facebook i twitter prijateljima. Tokom izvještajnog perioda organizovana su tri okrugla stola za Regionalni monitoring tim Mostar (RMT). Svakom RMT-u su prisustvovala 23 člana koji predstavljaju relevantne institucije za borbu protiv trgovine ljudima (Ministarstvo sigurnosti BiH - Odjel za borbu protiv trgovine ljudima i Odjel za poslove sa strancima, SIPA-e, Ministarstva za ljudska prava i izbjeglice BiH, Federalno ministarstvo obrazovanja i nauke, Ministarstva unutrašnjih poslova, centara za socijalni rad, Pedagoških zavoda, Granična policija, nevladine organizacije). Glavne teme RMT-a su bile radna eksploatacija, prisilno prosjačenje, seksualno iskorištavanje maloljetnika, sumnjivi oglasi za posao u inostranstvu, pitanje maloljetničkih brakova koji uključuju romsku populacije. Udruženje „Novi put“ je organizovalo panel diskusiju povodom obilježavanja 18. oktobra - Evropskog dana borbe protiv trgovine ljudima na temu „Trgovina ljudima u BiH- uzroci i posljedice “, koja je imala za cilj razmjenu informacija i iskustava po pitanju trgovine ljudima te usklađivanje aktivnosti na smanjenju broja potencijalnih i stvarnih žrtava ovog problema. 

Predstavnici relevantnih institucija, kao što su Služba za poslove sa strancima, Ministarstvo zdravlja, rada i socijalne zaštite, SIPA-RU Mostar, MUP HNK, Centar za socijalni rad Grad Mostar, SOS Porodični centar, Crveni križ, OSCE Mostar, te predstavnici osnovnih škola i NVO-a su uzeli učešće u diskusiji. Svi učesnici su se složili da je problem trgovine ljudima prisutan, dok su neki od njegovih oblika znatno izraženi, kao što su prisilno prosjačenje, naročito na području Grada Mostara, te zlostavljanje djece putem interneta. S obzirom na trenutni trend odlazaka mladih ljudi u inostranstvo u potrazi za poslom te prisustva oglasa kojima se nude razni sumnjivi poslovi, postoji velika vjerovatnoća da su neki od mladih, koji su prihvatili takve poslovne ponude postali žrtve seksualne ili radne eksploatacije. Zabrinjavajuće je da se takvi oglasi neometano objavljuju i ostaju vidni duže vrijeme. 

Predstavnici osnovnih škola su istakli da se svakodnevno suočavaju sa slučajevima zlostavljanja djece putem interneta, a u većini slučajeva roditelji ili nisu svjesni na koji način njihova djeca provode vrijeme na internetu, ili ne znaju na koji način da se nose sa poljedicama. Alarmantno je da se starosna dob spušta sve niže, tako da postoje slučajevi zlostavljanja učenica nižih razreda osnovnih škola. Svi učesnici su se složili da je potrebno održavati predavanaj i za roditelje i djecu, s ciljem prevencije ovakvih slučajeve te daljnje eskalacije. 

Takođe, konstatovano je da je svijest o problemu trgovine ljudima još uvijek jako niska, što omogućava regrutaciju novih žrtava skesulane i radne eksploatacije i u BiH, a i van granica. 

S obzirom na relevantnost problema, ovaj projekat je izazvao značajan interes medija. Udruženje "Novi put" je dalo 97 intervjua za mnoge elektronske i štampane medije iz BiH, ali i iz regiona (BHT1, FTV, City TV, AlJazeera Balkans, FENA, Dnevni avaz, Dnevni list, Večernji list, Radio Slobodna Evropa, BH radio, Federalni radio, itd).
7.8  Projekat uključivanje inspektora rada u referalni mehanizam za borbu protiv trgovine ljudima- CPRC
Bosna i Hercegovina je suočena sa problemom trgovine ljudima, posebno ženama i djecom, kao zemlja porijekla, tranzita i odredišta. Statistički podaci o otkrivenim slučajevima trgovine ljudima i spašenih žrtava ukazuju na to da djeca iz BiH pripadaju najrizičnijoj skupini koju trgovci pronalaze i eksploatiraju. U skladu sa posljednjim izvještajem Ministarstva vanjskih poslova SAD (US State Department TIP Report) Bosna i Hercegovina ne ispunjava u potpunosti minimalne standarde za borbu protiv trgovine ljudima. Napori države BiH u zaštiti žrtava trgovine ljudima su posebno smanjeni kada je u pitanju identifikacija žrtava trgovine ljudima (TIP Report) sto direktno utječe i na mali broj procesuiranih slučajeva trgovine ljudima. Također, BiH se trenut- no nalazi na 2. listi posmatranja kada je u pitanju efikasna borba protiv trgovine ljudima.

U skladu sa preporukama Komiteta Vijeća Evrope za monitoring i implementaciju evropskih konvencija za borbu protiv trgovine ljudima (GRETA) potrebno je ojačati referalni mehanizam sa svim službenicima profesionalcima koji prvi mogu identificirati potencijalne žrtve trgovine ljudima kao sto su inspektori rada.

Također, navedeni projekat je kreiran u skladu sa Strategijom suprotstavljanja trgovini ljudima u BiH i Akcionim planom za 2013 - 2015., dok istovremeno prati preporuke Akcionog plana koje su preporučene od strane američkog State Department-a. Navedene preporuke se fokusiraju na jačanje i institucionaliziranje po- drske regionalnih monitoring timova za borbu protiv trgovine ljudima (RMT), kao i drugih subjekata koji pružaju asistenciju žrtvama trgovine ljudima u BiH.

S tim u vezi, Centar za istraživanje politike suprotstavljanja kriminalitetu (CPRC) je prepoznao nedostatak u identifikaciji potencijalnih žrtava trgovine ljudima u BiH i u saradnji sa Državnim koordinatorom za borbu protiv trgovine ljudima i ilegalne migracije (Državni koordinator) te predstavnicima tri inspektorata rada (FBiH, RS i BD BiH) kreirao „Vodič za inspektore rada u otkrivanju i identifikaciji žrtava trgovine lju-dima u svrhu radne eksploatacije“(Vodič). Nadalje, projektom je poboljšan referalni sistem kroz organi- ziranje treninga za inspektore rada iz svih područja BiH.

lako su već učinjeni značajni koraci, trenutni izazov je da se uspostavi sistematski i dugoročno održiv pristup za uspješnu borbu protiv trgovine ljudima. Imperativ je da se kontinuirano podigne svijest o trgo-vini ljudima i promoviraju konkretne akcije u identifikaciji i prijavljivanju potencijalnih slučajeva trgovine ljudima sa posebnim fokusom na inspektore rada. 

Projekat „Uključivanje inspektora rada u referalni mehanizam za borbu protiv trgovine ljudima" pred- stavlja jačanje saradnje između CPRC-a, Minsitarstva sigurnosti BiH Državnog kooordinatora za borbu protiv trgovine ljudima, te inspektorata rada u FBiH, RS i BD BiH, sa ciljem da se poboljša multisektorski pristup u identifikaciji i pružanju kvalitetne i sveobuhvatne asistencije žrtvama trgovine ljudima u svrhu radne eksploatacije, a koji je finansijski potpomognut od strane Američke ambasade u BiH. Projektne aktivnosti su usmjerene na kreiranje „Vodica za inspektore rada u otkrivanju i identifikaciji žrtava trgovine ljudima u svrhu radne eksploatacije" te realizaciju treninga za profesionalno osoblje iz ovih institucija. Ovo je pilot projekat čije pozitivne prakse će se replicirati za preostalo osoblje inspekcija rada u BiH.

Glavni cilj projekta je poboljšanje uspostavljanja državnog mehanizma zaštite i borbe protiv trgovine ljudima uključivanjem inspektora rada u regionalne monitoring timove kako bi se omogućila saradnja i učešće u identificiranju, podršci i zaštiti žrtava trgovine ljudima te uspostavila saradnja između inspek-torata rada, nevladinih organizacija i Državnog koordinatora za borbu protiv trgovine ljudima i ilegalne migracije.

Specifični ciljevi projekta su:

•
uspostaviti nove i poboljšati postojeće procedure u identifikaciji, asistenciji i pružanju zaštite žrtvama trgovine ljudima te

•
povećati znanje i vještine inspektora rada u identifikaciji, asistenciji i pružanju zaštite žrtvama trgovine ljudima u svrhu radne eksploatacije.

Projekat je izgradio uspješnu saradnju između CPRC-a, Državnog Ureda koordinatora (Ministarstvo sig- urnosti BiH) i inspektorata rada u FBiH, RS i BD BIH u cilju poboljšanja multisektorskog pristupa i sarad- nje pomenutih organizacija i institucija u identifikaciji žrtava trgovine ljudima, odnosno prijavljivanja potencijalnih slučajeva trgovine ljudima. Sve ove organizacije i institucije su zajednički učestvovale u kreiranju Vodica koji će biti korišten od strane inspektora rada u procesu identifikacije i prijavljivanja po-tencijalnih slučajeva trgovine ljudima sa posebnim akcentom na radnu eksploataciju. Kao rezultat rada radne grupe Vodič je usvojen od strane Državnog koordinatora i relevantnih inspektorata rada u BiH.

U prvom dijelu implementacije projekta CPRC je uspostavio saradnju sa Državnim koordinatorom koji je koordinirao cijelim procesom izrade Vodica. Inspektorati rada FBiH, RS i BD BiH su nominovali članove radne grupe u svrhu kreiranja Vodica. CPRC je uz podršku Državnog koordinatora organizirao četiri sastanka radne grupe čiji su članovi aktivno učestvovali u procesu stvaranja ovoga dokumenta. Vodič je dizajniran na način da odgovori potrebama inspektora rada koji rade na terenu i koji su u prilici da se svakodnevno susreću sa ovim pojavama i blagovremeno ih prijave nadležnim pravosudnim organima. Tokom ovog procesa potvrđena je potreba za uključivanjem inspektorata rada u Regionalne monitoring timove.

Predstavnici svih ovih institucija i organizacija su zajedno učestvovali u realizaciji dva (2) dvodnevna treninga održana u Lukavcu i Tesliću u svrhu pružanja efektivne i jace saradnje svih institucija i organi-zacija u identifikaciji i prijavljivanju slučajeva trgovine ljudima sa fokusom na radnu eksploataciju. Osim inspektora rada, učesnici ovih treninga bili su profesionalci iz tužilaštava, centara za socijalni rad i polici- je. Kao rezultat pomenutih treninga zabilježeno je povećanje znanja inspektora rada u identifikaciji po-tencijalnih žrtava trgovine ljudima te prijavljivanju sumnjivih situacija na osnovu prezentiranih indikatora. Nakon evaluacije ovih edukativnih radionica rezultati pokazuju da je vise od 90% učesnika bilo zadovoljno organizacijom događaja, facilitatorima i materijalima, kao i stečenim prednostima kroz realizaciju trenin¬ga. Tokom treninga svaki učesnik je informisan o smjernicama i postupcima svih subjekata uključenih u borbu protiv trgovine ljudima, procesuiranju slučajeva trgovine ljudima te asistenciju i pružanje pomoći žrtvama trgovine ljudima.

U zaključku, ovaj projekat doprinosi jačanju partnerstva između vladinih i nevladinih organizacija za sprečavanje trgovine ljudima i pružanju asistencije žrtvama trgovine ljudima. 

CPRC je uz podršku OSCE organizovao 2 interaktivna treninga za profesionalce iz inspekto- rata rada iz Federalne uprave za inspekcijske poslove, Republičke uprave za inspekcijske poslove, Inspektorata Brčko Distrikta BiH, kao i kantonalnih uprava za inspekcijske poslove. Cilj ovih treninga je bio jačanje kompatibilnosti i učinkovitosti regionalnih monitoring timova, odnosno uključivanje inspektora rada u ove timove u svrhu jačanja nacionalnog referalnog mehanizma u borbi protiv trgovine ljudima i pružanju asistencije za žrtve trgovine ljudima u BiH. Kreirani Vodič je korišten kao bazni materijal u realizaciji ovih treninga koji su održani u Lukavcu i Tesliću, za ukupno 85 učesnika. Na pomenutim obukama, osim inspektora rada, su prisustvovali Državni koordi- nator za borbu protiv trgovine ljudima i ilegalne migracije, nadležni tužioci, policijski službenici, te pred- stavnici nevladinih organizacija i centara za socijalni rad.
7.9 SAVE THE CHILDREN U REGIJI SJEVEROZAPADNOG  BALKANA - Konektovani i sigurni – u susret virtuelnoj sredini koja je sigurna za djecu 

Iskorištavanje djece u pornografske svrhe je globalni kriminal koji se uglavnom širi internetom i predstavlja najteži i najrašireniji oblik seksualnog iskorištavanja i zlostavljanja djece i maloljetnika koje počine odrasli. Uhođenje i uznemiravanje u cyber prostoru nije samo virtuelno nego predstavlja i stvarnu prijetnju po fizičku i mentalnu sigurnost svih korisnika interneta, posebno djece koja su najugroženija grupa. Koliko jako iskorištavanje na internetu može uticati na dijete varira od žrtava koje su zlostavljanje radi snimanja s ciljem iskorištavanja djece u pornografske svrhe na jednoj strani do djece koja koriste internet i stoga imaju pristup ovakvom materijalu i drugim sličnim sadržajima ili platformama, na drugoj strani.. Djeca postaju žrtve seksualnog nasilja putem same proizvodnje ove vrste materijala, a kroz svako njegovo sljedeće prikazivanje, ponovo su viktimizirana i prolaze kroz traume, što smanjuje mogućnost njihovog psihološkog oporavka i socijalizacije. 

Organizacija Save the Children je predvodnik rješavanja problema zlostavljanja djece na internetu u regiji. Naše iskustvo u ovom području je raslo kroz pilot projekt proveden u BiH u saradnji sa Ministarstvom sigurnosti BiH, koji je nekoliko godina kasnije ponovljen u Srbiji, s ciljem da se uspostavi sistem zaštite dječaka i djevojčica od zlostavljanja i iskorištavanja na internetu u obje zemlje, a što je rezultiralo 

(1) izradom usklađenih državnih akcijskih planova (DAP) za zaštitu djece na internetu; 

(2) uspostavljanjem servisa za prijavljivanje zlostavljanja na internetu; 

(3) ciljanim aktivnostima za senzibiliziranje javnosti. 
U saradnji sa  Ministarstvom sigurnosti BiH poduzete su aktivnosti u provođenju određenih komponenti iz DAP-a, uključujući razvoj mape puta za uspostavljanje efektivnih sistema za borbu protiv seksualnog nasilja na internetu i drugih oblika zlostavljanja djece na internetu, provođenje specijalizovanog programa Obučimo instruktore (engleski: Train the Trainers - TOT) na temu vođenja efektivnih istraga, integraciju prevencije zlostavljanja na internetu u obrazovni nastavni plan i program ili ciljanu kampanju senzibiliziranja javnosti. Iskazana je potreba za podrškom Save the Children-a u pogledu podrške i obezbjeđenje finansijskih sredstava za realizaciju navedenih aktivnosti . 

Tokom 2016 godine realizirane su slijedeće aktivnosti: 

- podrška I pomoć u izradi mape puta za uspostavljanje efektivnih sistema za borbu protiv seksualnog nasilja na internetu i drugih oblika zlostavljanja djece, što će poslužiti kao program za jačanje borbe protiv krivičnih djela na internetu nad djecom:

- Pripremljena je detaljna analiza postojećih struktura, mehanizama, jazova u sistemu i prepreka punoj provedbi postojećih strategija i relevantnih akcijskih planova, te pridobjeni široki konsenzus i predanost budućem smjeru djelovanja, a vezano za sigurnost djece na internetu. 

- Osmišljen i podržan prijedlog mapa puta koje će predstavljati program za jačanje borbe protiv krivičnih djela na internetu nad djecom, te unapređenje uspjeha prijašnjih strategija i akcijskih planova u borbi protiv zlostavljanja djece na internetu tako što su identifikovani specifični ciljevi i prioriteti i na svim nivoima ojačana saradnja između vladinih tijela, privatnog i civilnog sektora, kao i na međunarodnom planu.

- Podržana je izrada i pilotiranje nastavnog plana i programa za osnovne i srednje škole koji uključuje sigurnost na internetu u odabranim regijama, te pilotiranje aktivnosti u Tuzlanskom kantonu

- Provedeno je ispitivanje/anketa u cijeloj zemlji o ponašanju djece na internetu uključujući najčešće prijetnje i rizike, te koliko roditelji/staratelji znaju šta im djeca rade na internetu i koje su potencijalne prijetnje.

- organizirana je obuka  nastavnika u navedenoj oblasti sa područja Tuzlanskog kantona

Ovaj projekt teži da odredi daljnji  pravac aktivnosti  za BiH, a u cilju realizacije  aktivnosti borbe  protiv seksualnog nasilja i zlostavljanja djece na internetu i osiguranje predanosti vlasti da nastave sa ovim naporima. Implementacija mape puta podrazumijeva i promjene u zakonu i javnim politikama, koje će trajati i nakon završetka ovog projekta. Ovaj projekt će doprinijeti i dugotrajnim preventivnim naporima kroz razvoj i testiranje nastavnog plana i programa koji se može usvojiti i dići na državni nivo, i koji će uvelike nadživjeti projekt. Uz to, projekt će razviti neophodne resurse za kvalitetno jačanje kapaciteta profesionalaca i tako omogućiti efikasnu borbu protiv ove pojave. Svi gore opisani napori će olakšati institucionalnu stabilnost, i što je još važnije, sistemsko i planirano prikupljanje sredstava od strane vladinih institucija/ministarstava, a koje će proisteći iz njihovog obavezivanja . 
7.10 Projekat ENVISION
 
U saradnji sa Ministarstvom sigurnosti Bosne i Hercegovine implementirane su sljedeće aktivnosti:
1. Razvijene smernice za postupanje sa djecom koja su uključena u život i/ili rad na ulici za profesionalce iz regionalnih monitoring timova (RMT) za sprečavanje trgovine ljudima. 
2. Razvijene su specifični koraci/ intervencije u postupanju nadležnih institucija i organizacija u regionalnim monitoring timovima u situacijama rada sa djecom uključenom u život i/ili rad na ulici u Bosni i Hercegovini 
3. Razvijen i pilotiran Program obuke za  primjenu smernica za postupanje sa djecom koja su uključena u život i/ili rad na ulici za profesionalce iz regionalnih monitoring timova (RMT)
4. Program obuke je pilotiran i održan je dvodnevni trening za profesionalce RMT Mostar
7.11 Projekat “Child protection Hub”
Projekat Child protection Hub je regionalna inicijativa koja promoviše stalno unapređenje praksi i politika dječje zaštite u jugoistočnoj Evropi kroz participativni pristup i zajednička iskustva.                                                              

Ova interaktivna platforma okuplja profesionalce koji se u Evropi, ali i šire, bave dječjom zaštitom i predstavlja mjesto na kojem razmjenjujemo iskustva i znanja, učimo jedni od drugih, nudimo i dobijamo podršku.

Regionalni resursni centar za zaštitu djece/Child Protection Hub ima za cilj razviti jaku regionalnu zajednicu prakse i inovacija u Jugoistočnoj Europi, među dionicima odluka koji izravno doprinose razvoju i pružanje usluga zaštite djece (stručnjaci, akademici, donosioci odluka, korisnici). Projekt strateški artikulira 3 vrste intervencija (upravljanje znanjem, izgradnju kapaciteta i zagovaranje) oko regionalne mreže stručnjaka i agencija, koji su podržani na online platformi. Fokus ove platforme je da nudi usluge i vještine koje se bave situacijama zlostavljanja i nasilja nad djecom. 

Child Protection Hub omogućava umrežavanje i stručnu suradnju među sudionicima u zemljama jugoistočne Europe. To će povećati mogućnosti za unapređenje znanja i vještina i generiranje procesa kontinuiranog poboljšanja prakse, (kroz osposobljavanje, peer-to-peer razmjene, online biblioteku ili resurse dostupne na 5 jezika). Child Protection Hub također nudi platformu za zalaganje za razvoj politika i inovacija. Ciljne skupine su (a) 1.000 stručnjaka, akademika, kreatora politike iz regije, kao i (b) pool 150 stručnjaka za zaštitu djece, koji će djelovati kao aktivatori za modernizaciju usluga i politika. Očekuje se da će više od 500.000 djece i porodica/obitelji imati pozitivne efekte od realizacije projekta (kao krajnji korisnici). 

Projekt vodi regionalni ured Terre des Hommes u Budimpešti, u saradnji sa partnerima iz 8 zemalja regije.

Save the Children kancelarija za sjeverozapadni Balkan je partner u implementaciju za Bosnu i Hercegovinu, u suradnji sa relevantnim resurs osoboma, imenovanim predstavnicima ispred resornih državnih i entitetskih ministarstava I predstavnicima akademske zajednice I organizacija civilnog sektora

U 2016.godini su u saradnji sa Odjelom za suzbijanje trgovine ljudima BiH Ministarstva sigurnosti, tačnije u saradnji sa imenovanom resurs osobom ispred Ministarstva sigurnosti BiH  (g-dja Samira Hunček), realizovane sljedeće aktivnosti:

· Učešće na treningu za trenere/ToT (prva sesija u novembru 2015; druga u januaru 2016) kako bi se poboljšala vještine obuke, kao i znanje o određenim temama;

· priprema plana jednodnevnog treninge za profesionalce koji rade sa djecom i za djecu;

· priprema i organizacija online diskusije slučaja na našem jeziku (tema: Eksploatacija djeteta - slučaj trgovine od strane zakonodavstva tretiran kao zlostavljanje i zanemarivanje) 
· realizovane 4 prezentacije Child Protection Hub online platforme članovima Regionalnih monitoring timova za borbu protiv trgovine ljudima/RMT (za ukupno 62 stručnjaka, od kojih 36 žena i 26 muškaraca); 

· distribuiran je Child protection Hub letak B-H profesionalcima;

· realizovana su dva jednodnevna treninga na temu ‘Multidisciplinarni pristup u radu i prevenciji neadekvatnih oblika ponašanja djece i mladih’, za 40 profesionalca koji rade sa djecom i za djecu, sa područja oba entiteta (FBiH – USK, Sarajevski I ZeDo kanton; RS -  regije Banja Luka, Istočno Sarajevo);
· dogovoreno učešće predstavnika SIPE na regionalnom treningu u Budimpešti (decembar 2016), na temu ‘Multi-agencijska saradnja u najboljem interesu djece žrtava seksualnog nasilja.

7.12 Aktivnosti mreže Ring

Fondacija “Lara” je i tokom 2016. godine bila koordinator rada Mreže RING, bosanskohercegovačke mreže protiv trgovine ljudima.  Mrežu čini 11 organizacija i to: Udruženje žena “Derventa”; Centar za pravnu pomoć ženama Zenica; Udruženje žena Romkinja “Bolja budućnost” Tuzla; Fondacija “Lara” Bijeljina; Udruženje žena “Goraždanke” Goražde; Udruženje žena “Maja” Kravica; Udruženje građana “Budućnost” Modriča; Fondacija “Udružene žene” Banja Luka; Udruženje žena “Most” Višegrad; Udruženje “Žena BiH” Mostar i INFOTEKA Zenica.  

Tokom 2016. godine realizovane su sledeće aktivnosti:

Tokom protekle godine članice Mreže RING su održavale regionalnu saradnju  i razmjenu isustava sa Anti-trafiking mrežama u regionu. Tim povodom provedena je studijska posjeta članicama Anti-trafiking mreže iz Srbije u dva grada, u Vrnjačkoj Banji i Beogradu.

Tokom ove posjete održan je jedan sastanak u Vrnjačkoj Banji sa 5 predstavnica AT mreže koje dolaze iz tri različite organizacije: Centar za devojke Niš (koordinirajuća organizacija Mreže), SOS za žene i decu žrtve nasilja Vlasotince i Nezavisni ženski centar Dimitrovgrad. 

Drugi sastanak održan je sa organizacijom ASTRA sa kojom Mreža RING ima dugogodišnju uspješnu saradnju. Sastanku koji je održan u prostorijama ASTRA-e su ispred organizacije domaćina prisustvovale Marija Anđelković, predsjednica i Jovana Krotić, koordinatorica SOS telefona. 

Izrada prednacrta zakona o pomoći i naknadi žrtvama trgovine ljudima na nivou Republike Srpske i Federacije Bosne i Hercegovine
Tokom 2016. godine formiran je tim za izradu prednacrta Zakona o pomoći i naknadi žrtvama trgovine ljudima na nivou Republike Srpske i Federacije Bosne i Hercegovine. Ovaj tim je za područje Republike Srpske uradio prednacrt Zakona, koji će u narednom periodu biti predstavljen svim relevantnim institucijama, dok je izrada zakona za područje Federacije BiH u završnoj fazi.

Pored toga održane su i aktivnosti koje su bile značajne za zalaganje za ovaj zakon, a to su: sastanak sa GRETA-om, 6. juna 2016. godine u Sarajevu u okviru drugog kruga evaluacije i implementacije Konvencije Savjeta Evrope za borbu protiv trgovine ljudima u BiH i sastanak Radne gupe za izgradu prednacrta Zakona za uspostavljanje Fonda za naknadu štete žrtvama trgovine ljudima na državnom nivou.  

Okrugli sto “Rasprostranjenost i iskustva u otkrivanju slučajeva trgovine ljudima u Republici Srpskoj i Brčko Distriktu”
Okrugli sto pod nazivom  “Rasprostranjenost i iskustva u otkrivanju slučajeva trgovine ljudima u Republici Srpskoj i Brčko Distriktu”, održan je u martu 2016. godine u Banja Luci. 

Cilj okruglog stola je da se u saradnji sa ključnim institucijama za provođenje Zakona (policija i tužilaštvo) razmotre efekti zakonskih izmjena kao i funkcionisanje zaštite žrtava nakon izmjena krivičnih zakona u Republici Srpskoj i Brčko distriktu. 

Okruglom stolu su prisustvovali/e profesionalci/ke zaposleni u policijskim, pravosudnim institucijama i centrima za socijalni rad, kao i predstavnice mreže „RING“. 

Radni sastanak „Mogućnosti za razvijanje kompenzacione šeme za žrtve trgovine ljudima u BiH“
Radni sastanak „Mogućnosti za razvijanje kompenzacione šeme za žrtve trgovine ljudima u BiH“ održan je u maju 2016. godine u Sarajevu.

Cilj ovog sastanka bio je predstavljanje prednacrta Zakona o pomoći i novčanoj nadoknadi žrtvama trgovine ljudima u Republici Srpskoj, koji je nastao kao rezultat inicijative za formiranje fonda za obeštećenje žrtava koju je Mreža RING pokrenula i vodi od 2013. godine.  Sastanak je ujedno bio i prilika za druge zainteresovane aktere a koji nisu iz Mreže RING da iznesu svoje mišljenje o prednacrtu Zakona i međusobno razmjene mišljenja o važnosti ove teme za unaprjeđenje položaja žrtava trgovine ljudima. 

Provođenje monitoringa rada institucija na sprječavanju trgovine ljudima, sankcionisanju trgovaca i pružanju pomoći žrtvama
Jedna od ključnih aktivnosti koja se realizuje kroz projekat “Podrška radu Mreže RING” jeste monitoring rada institucija na sprječavanju trgovine ljudima, sankcionisanju trgovaca i pružanju pomoći žrtvama te pisanje izvještaja UN Komitetu za eliminaciju diskriminacije žena, u skladu sa Upustvima za dostavljanje izvještaja u sjeni prema CEDAW. 

U traženom periodu prikupljene su sve informacije koje su relevantne za vođenje monitoringa (izvještaji državnih tijela i pravosuđa) i kreirani alati za monitoring. Monitoring sudova u BiH rade Udružene žene iz Banja Luke, Centar za pravnu pomoć ženama iz Zenice, UG “Budućnost” iz Modriče, Udruženje žena Most iz Višegrada i Fondacija “Lara” iz Bijeljine.
7.13 Aktivnosti Udruženje građana za promociju obrazovanja Roma Otaharin (UGO)
Tokom 2016. godine, Udruženje građana za promociju obrazovanja Roma Otaharin (UGO) aktivno je učestvovalo na prevenciji/suzbijanju trgovine ljudima. UGO je implementiralo dva projekta kroz koje su podržane aktivnosti usmjerene na prevenciju/suzbijanju trgovine ljudima.

Terenski radnici UGO tokom godine su u Bijeljini, prilikom obilaska žarišnih područja (najmanje jednom sedmično), identifikovali tridesetoro (30) djece zatečenih u prosjačenju (20 dječaka, 10 djevojčica). Takodje, identifikovano je šesnaest (16) odraslih lica zatečenih u prosjačenju, 3 osobe muškog pola, 13 ženskog pola. 

Prilikom uličnih akcija na suzbijanju prosjačenja, kroz potpisan Protokol nadleznih subjekata na zaštiti i zbrinjavanju djece zatečene u prosjačenju, koji obuhvata saradnju sa Centrom javne bezbjednosti, Centrom za socijalni rad i Gradskom upravom, djeca zatečena u prosjačenju su dovođena u Dnevni centar za djecu koja žive i/ili rade na ulici i koja su u riziku da to postanu Otaharin, gdje su zbrinuta (savjetodavni rad sa stručnim kadrom UGO, obrok, tuširanje itd). U Dnevnom centru zbrinuto je 15 djece zatečene u prosjačenju (10 dječaka i 5 djevojčica).

Na inicijativu Centra za socijalni rad Bijeljina, planirano je da se Protokol revidira tokom 2017. godine.

Takođe, bitno je istaći i postojanje radnih grupa za zaštitu bezbjednosti djeteta u Bijeljini, Živinicama i Brčko distriktu. Radna grupa u Bijeljini postoji od 2014, u Živinicama od 2015, a u Brčko distriktu je formirana tokom 2016. godine.

Članovi radnih grupa su predstavnici svih institucija/organizacija koje su relevantne za zaštitu bezbjednosti djeteta i ispunjavanje najboljeg interesa djeteta. Kroz multidisciplinarni pristup, koji je osnova funkcionisanja radnih grupa, rješavaju se kompleksni slučajevi djece koja su u srednjem i visokom riziku kada se radi o njihovoj bezbjednosti. U toku 2016. godine,  Radna gupa za zaštitu bezbjednosti djeteta Bijeljina je radila na sedam slučajeva.

UG Otaharin je učestvovalo i u obilježavanju Svjetskog i Evropskog dana borbe protiv trgovine ljudima. Uličnom akcijom, uz prisustvo medija, obilježen je Svjetski dan trgovine ljudima, 30.7. Ulična akcija je imala za cilj podizanje svijesti gradjana o opasnostima kojima su izložena djeca koja se bave prosjačenjem. Volonteri i terenski radnici UGO lijepili su postere i dijelili letke u centru grada i gradskim kafićima.

Povodom Evropskog dana borbe protiv trgovine ljudima, 18.10.2016. godine u Bijeljini je, nizom aktivnosti, obilježen ovaj datum. U organizaciji UGO, uz podršku Ministarstva sigurnosti BiH i Radnih grupa za zašittu bezbjednosti djeteta iz Bijeljine, Brčko distrika i Živinica, aktivnosti su podržane i kroz projekte Ulica je samo put do kuće, a ne dom – osigurajmo djeci prava, koje finansira USAID u okviru PPMG projekta i Bolji pristup socijalnim uslugama, koji finansira GIZmbH (Deutsche Gesellshaft fur Internacionale Zusammenarbeit).

U okviru obilježavanja Evropskog dana borbe protiv trgovine ljudima, organizovane su sljedeće aktivnosti: Okrugli sto (tema: Trgovina ljudima), ulična akcija s ciljem podizanja svijesti gradjana o opasnostima kojima su izložena djeca uključena u život i/ili rad na ulici, uz dijeljenje promotivnog materijala i zanimljiv performans na gradskom trgu.

Predstavnici bijeljinskih institucija, uz zamjenika Ombudsmana za djecu Republike Srpske, Zlatoljuba Mišića, diskutovali su o tome šta je do sada uradjeno po pitanju suzbijanja trgovine ljudima. Ukazano je na to da bi problem trgovine ljudima trebalo da bude u fokusu javnosti, sumirane su dosadašnje situacije i zainteresovanost institucija za ovaj problem, kao i kapaciteti za rješavanje istog. 
Od važnih rezultata na suzbijanju prosjačenja/suzbijanju trgovine ljudima tokom 2016. godine, posebno bismo naglasili uključivanje u školski sistem dvoje korisnika UGO (E.DŽ, V.DŽ), koji aktivno učestvuju u prosjačenju od rodjenja, čiji stariji braća i sestre nikada nisu uključeni u školski sistem. Djeca i dalje aktivno prose, ali, kontiniranim zalaganjem stručnog tima i terenskih radnika UGO, uključeni su u školski sistem i bez obzira na veliki broj izostanaka, velike su šanse da će djeca uspješno završiti prvi razred (uz dodatni nadzor u drugom polugodištu).

Stariji brat pomenutih korisnika (M.DŽ), dvanaestogodišnjak koji od rodjenja praktično sve vrijeme provodi na ulici, u prosjačenju, od mjeseca septembra 2016. godine, postao je jedan od najredovnijih korisnika u Dnevnom centru, koji na radionice dolazi u dva puta dnevno.

To je naš veliki rezulat i nada da ćemo svojim postojanjem napraviti još takvih i većih rezultata i tokom 2017. godine.

7.14 Projekat: Obilježavanje Evropskog dana borbe protiv trgovine ljudima 

Ministarstvo sigurnosti BiH, u skladu sa Strateškim dokumentima i Akcionim planom suprostavljanja trgovini ljudima 2016-2019 te Programom obilježavanja značajnih datuma iz oblasti ljudskih prava u Bosni i Hercegovini, objavalio je javni poziv za dodjelu grant sredstava iz budžeta Bosne i Hercegovine za 2016. godinu, za sufinansiranje projekta obiljažavanje Evropskog dana borbe protiv trgovine ljudima, 18. oktobra.

Bosna i Hercegovina je kao i mnoge države u svijetu, prepoznata kao zemlja porijekla, tranzita i destinacije žrtava trgovine ljudima. Ovim manifestacijama želi se skrenuti pažnja na probleme koji se susreću u suzbijanju trgovine ljudima i rješavanja teškog položaja žrtava trgovine ljudima.

Evropski dan borbe protiv trgovine ljudima, obilježio se u saradnji sa partnerskim nevladinim organizacijama, tako da su se aktivnosti i manifestacije dešavale istovremeno na lokacijama u Sarajevu, Mostaru, Banjoj Luci, Tuzli, Brčkom, Derventi, Zenici, Višegradu, Bijeljini, Modriči, Goraždu i Bratuncu.

Oslanjajući se na dosadašnje pozitivno iskustvo, u obilježavanju ovog značajnog datuma učestvovala će udruženja “Nova generacija” iz Banja Luke, “Novi put” iz Mostara, “Zemlja djece u BiH” iz Tuzle, “Medica” iz Zenice, Međunarodni forum solidarnosti – EMMAUS, Udruženje građana za promociju obrazovanja Roma “Otaharin” iz Bijeljine, Fondacija “Lara” iz Bijeljine, Udruženje žena “Maja" iz Kravice, Udruženje žena "Most" iz Višegrada, Udruženje žena "Goraždanke" iz Goražda, Udruženje "Žena BiH" iz Mostara, Centar za pravnu pomoć ženama iz Zenice, Udruženje žena Romkinja "Bolja budućnost" iz Tuzle, Udruženje građana "Budućnost" iz Modriče, Udruženje žena "Derventa" iz Dervente i Fondacija "Udružene žene" iz Banja Luke.
8. Dnevni centri za djecu koja rade na ulici
8.1. Dječiji dnevni centar „Medica“ Zenica: 

Kroz Dječiji dnevni centar „Medica“ Zenica podržano je ukupno 40 djece (25 djevojčica i 15 dječaka), od čega je 2 djece (2 djevojčice) bilo prisiljeno na prosjačenje. Djeca koja su bila smještena u Sigurnoj kući, zajedno sa ostalom djecom korisnicima/cama  Dječijeg dnevnog centra „Medica“ Zenica, redovno su nakon škole boravila u Dječijem dnevnom centru „Medica“ Zenica gdje im se pružala pomoć u učenju i savladavanju školskog gradiva, te kroz različite radionice i grupni rad usvajala određena znanja o nasilju, nenasilnom rješavanju sukoba, te usvajanju pozitivnih oblika ponašanja. 

Podrška tokom uključivanja u obrazovni proces:

Dvije mldb.djevojčice/potencijalne žrtve trgovine, prije dolaska u Sigurnu kuću „Medica“ Zenica nisu pohađale školu iako su po starosnoj dobi ispunjavale uslove za isto. Saradnjom Ministarstva obrazovanja, nauke, kulture i sporta ZDK i „Medice“ Zenica, u toku 2014/15 školske godine, klijentice su redovno pohađale 1. i kombinovano 2. razred osnovne škole. U izvještajnom periodu odnosnu u toku 2016/2017 školske godine dvije mldb.djevojčice/potencijalne žrtve trgovine ljudima, redovno su pohađale treći razred osnovne škole, te vanredno položile i četvrti razred osnovne škole.  
10.  Prilozi:
Tabela 1- Krivična djela trgovina ljudima i srodna krivična djela – tužilačke i sudske odluke donijete u 2016. godini (po licima i predmetima)
	

	Naziv institucije
	Zakon
	Član zakona
	Pravni osnov
	Faza postupka
	Broj predmeta (prvooptužena lica)
	Broj lica
	Visina zatvorske/ uslovne kazne

	KANTONALNO TUŽILAŠTVO SARAJEVO
	KZ FBIH
	210
	NAVOĐENJE NA PROSTITUCIJU
	NAREDBA O OBUSTAVI ISTRAGE
	1
	1
	 

	
	
	
	
	NAREDBA O PROVOĐENJU ISTRAGE
	1
	14
	 

	
	
	
	
	OPTUŽNICA PODIGNUTA
	1
	14
	 

	
	
	
	
	OSUĐUJUĆA PRESUDA - USLOVNA OSUDA
	0
	3
	Zatvor 2 godine uslov 5 mjeseci

	
	
	
	
	PRIJAVA/IZVJEŠTAJ
	2
	11
	 

	KANTONALNO TUŽITELJSTVO KANTONA 10 LIVNO
	KZ FBIH
	210
	NAVOĐENJE NA PROSTITUCIJU
	NAREDBA O PROVOĐENJU ISTRAGE
	1
	1
	 

	
	
	
	
	PRIJAVA/IZVJEŠTAJ
	1
	1
	 

	OKRUŽNO JAVNO TUŽILAŠTVO U BANJOJ LUCI
	KZ RS
	198
	NAVOĐENJE NA PROSTITUCIJU
	PRIJAVA/IZVJEŠTAJ
	1
	1
	 

	
	
	
	TRGOVINA LJUDIMA RADI VRŠENJA PROSTITUCIJE
	PRIJAVA/IZVJEŠTAJ
	1
	1
	 

	REPUBLIČKO JAVNO TUŽILAŠTVO POSEBNO ODJELJENJE ZA SUZBIJANJE KORUPCIJE, ORGANIZOVANOG I NAJTEŽIH OBLIKA PRIVREDNOG KRIMINALA
	KZ RS
	198
	NAVOĐENJE NA PROSTITUCIJU
	PRIJAVA/IZVJEŠTAJ
	1
	1
	 

	
	
	198b
	TRGOVINA MALOLJETNIM LICIMA
	NAREDBA O PROVOĐENJU ISTRAGE
	1
	2
	 

	
	
	
	
	PRIJAVA/IZVJEŠTAJ
	3
	12
	 

	TUŽILAŠTVO BIH
	KZ BIH
	186
	MEĐUNARODNA TRGOVINA LJUDIMA
	NAREDBA O PROVOĐENJU ISTRAGE
	1
	1
	 

	
	
	
	
	PRIJAVA/IZVJEŠTAJ
	5
	8
	 

	
	
	
	TRGOVINA LJUDIMA
	NAREDBA O OBUSTAVI ISTRAGE
	1
	1
	 

	
	
	
	
	
	1
	1
	 

	
	
	
	
	OSUĐUJUĆA PRESUDA - ZATVORSKA KAZNA
	0
	2
	Zatvor 3 godine

	
	
	
	
	PRIJAVA/IZVJEŠTAJ
	5
	5
	 


	TUŽILAŠTVO BRČKO DISTRIKTA BIH
	KZ BD BIH
	207a
	TRGOVINA LJUDIMA
	OSLOBAĐAJUĆA PRESUDA
	0
	1
	 

	
	
	
	
	OSUĐUJUĆA PRESUDA - ZATVORSKA KAZNA
	2
	2
	Zatvor 8 mjeseci


	TUŽILAŠTVO TUZLANSKOG KANTONA
	KZ FBIH
	210
	NAVOĐENJE NA PROSTITUCIJU
	NAREDBA O PROVOĐENJU ISTRAGE
	1
	1
	 

	
	
	
	
	
	0
	2
	 

	
	
	
	
	
	0
	4
	 

	
	
	
	
	OPTUŽNICA PODIGNUTA
	0
	2
	 

	
	
	
	
	
	0
	4
	 

	
	
	
	
	PRIJAVA/IZVJEŠTAJ
	4
	6
	 

	
	
	
	
	
	0
	2
	 

	
	
	
	
	
	0
	4
	 

	TUŽILAŠTVO UNSKO-SANSKOG KANTONA
	KZ FBIH
	210
	NAVOĐENJE NA PROSTITUCIJU
	NAREDBA O PROVOĐENJU ISTRAGE
	1
	2
	 

	
	
	
	
	OPTUŽNICA PODIGNUTA
	2
	3
	 

	
	
	
	
	OSUĐUJUĆA PRESUDA - ZATVORSKA KAZNA
	1
	1
	Zatvor 4 mjeseca

	
	
	
	
	PRIJAVA/IZVJEŠTAJ
	0
	1
	 

	
	
	210a
	Trgovina ljudima
	PRIJAVA/IZVJEŠTAJ
	1
	3
	 

	TUŽITELJSTVO HERCEGOVAČKO-NERETVANSKOG KANTONA
	KZ BIH
	186
	TRGOVINA LJUDIMA
	PRIJAVA/IZVJEŠTAJ
	1
	1
	 

	TUŽITELJSTVO SREDNJOBOSANSKOG KANTONA
	KZ FBIH
	210
	NAVOĐENJE NA PROSTITUCIJU
	NAREDBA O OBUSTAVI ISTRAGE
	0
	1
	 

	
	
	
	
	OPTUŽNICA PODIGNUTA
	2
	2
	 

	
	
	
	
	OSUĐUJUĆA PRESUDA - ZATVORSKA KAZNA
	1
	2
	Zatvor 3 godine

	
	
	
	
	
	
	
	


